
Sarining Panaliten

Ancasing panalitétn ménika inggih wontén pitu. Pitung ancas ménika inggih (1)
ngandharakén inventarisasi naskah BJ, (2) ngandharakén deskripsi naskah saha teks BJ, (3)
ndamél transkripsi teks BJ, (4) ndamél transliterasi teks BJ, (5) ndamél suntingan teks BJ, (6)
ndamél terjemahan teks BJ, saha (7) ngandharakén kawruh pangruktining layon wontén teks
BJ. Metode ingkang dipunginakakén wontén ing panalittn ménika inggih metode filologi
modern saha medote deskriptif. Validitas ingkang kaginakakén inggih ménika validitas
semantik. Reliabilitas ingkang dipunginakakén inggih ménika reliabilitas intrarater saha
interrater. Asiling panalitén ingkang katindakakén ngasilakén pitung pérangan. Katamtokakén
satunggal eksemplar naskah BJ ingkang dados objek panalitén, naskah BJ ingkang kasimpén
ing Perpustakaan Museum Dewantara Kirti Griya Yogyakarta. Ngandharakén deskripsi naskah
saha teks BJ kawonténanipun taksih saé, sératanipun taksih sagéd dipunwaos kanthi céth, saha
gunggungipun kaca taksih jangkép. Ndamél transkripsi teks BJ sératan tangan saking sératan
kanthi aksara Jawa dhaténg aksara Jawa. Ndamél transliterasi teks dipungarap kanthi ngéwabhi
sératan kanthi aksara Jawa dhaténg aksara Latin. Asil saking transliterasi inggih ménika
kapanggihakén sangang témbung ingkang nédahakeén ciri khas-ipun teks BJ. Ndamél suntingan
teks kanthi cara ngirangi utawi nambahi aksara, wanda, saha ukara ingkang korup,
dipunjumbuhakeén kaliyan ejaan ingkang limrah saha konteks-ipun, déné kapanggihakén sadasa
témbung ingkang korup kasérat ing aparat kritik. Terjemahan teks BJ, kapanggihakén wontén
sakawan témbung ingkang angél dipun-terjemah-akén. Ngandharakén sahd ngrémbag éném
kategori kawruh pangruktining layon wontén teks BJ.
Pamijining témbung: kajian filologi, pangruktining layon, Babul Jinazati

Abstract

There were seven purposes of this research. It were (1) to explain the inventory of the
BJ manuscript, (2) to explain the description of BJ manuscripts and texts, (3) to transcribe BJ
text, (4) to make transliteration of BJ text, (5) make BJ text edits, (6) to translate BJ text, and
(7) to explain knowledge about the care of the corpes in BJ text. The method used in this
research were modern philology and descriptive method. Semantic validity used as validation.
Reliability of intrarater and interrater were used as reliability test. The results of this study were
divided into seven sections. Determination of a copy of the manuscript BJ which became the
object of research, the manuscript stored in the Library Museum Dewantara Kirti Griya
Yogyakarta. The condition of text and BJ text is still good, the writing is still readable, and the
number of pages is still complete. The BJ text transcription created by handwriting from
Javanese script to Javanese text. Transliteration created by BJ text by transcribing from
Javanese script to Latin script. The result of transliteration was found nine words that show
typical BJ text. Text was edited by reducing or adding corrupt letters, syllables, and phrases
tailored to the prevailing spellings and contexts. The ten corrupt words were written in the critic
apparatus. In the BJ text translation, found out there were four words which difficult to
translate. Describes and analyzes the six categories of knowledge about mortal care in BJ text.
Keywords: philology study, corpse care, Babul Jinazati

PURWAKA

Wujudipun  asiling  kabudayan
ménika wontén kalih inggih ménika botén
sératan saha sératan. Tuladhanipun ingkang
awujud botén sératan inggih ménika candhi,
mésjid, saha kraton, déné ingkang sératan
wujudipun ménika naskah (Fathurahman,
2015: 6). Naskah inggih ménika asiling
budaya arupi sératan ingkang ngéwrat teks
(Baroroh-Baried, 1985: 4). Jinising teks
miturut isinipun wontén 14, inggih ménika
(1) sejarah, (2) sarasilah, (3) ukum, (4) bab
ringgit, (5) sastra ringgit, (6) sastra, (7)
piwulang, (8) Islam, (9) primbon, (10) basa,
(11) musik, (12) tari-tarian, (13) adat-
istiadat, saha (14) lain-lain (Behrend, 1990:
X-XI11).

Salah satunggaling naskah ingkang
ngéwrat teks ingkang dhapukanipun
gancaran saha jinising naskah-ipun cithak
inggih ménika Babul Jinazati. Naskah Babul
Jinazati inggih ménika salah satunggaling
naskah ingkang kasimpén wontén ing

Perpustakaan Museum Dewantara Kirti

Griya Tamansiswa Yogyakarta.
Kawonténanipun naskah Babul Jinazati
ménika taksih saé, taksih jangkép,

sératanipun teks Babul Jinazati taksih sagéd
dipunwaos. Naskah Babul Jinazati ménika
danguning-dangu sagéd risak. Pramild, salah
satunggaling card kanggé ngléstantunakén
inggih
ménika kanthi nindakakén panalitén ménika.

isinipun naskah Babul Jinazati

Naskah Babul Jinazati inggih ménika

naskah ingkang ngéwrat teks ingkang
nérangakén bab pangruktining layon wiwit
tiyang ingkang némbé péjah dumugi ngubur
mayit. Wontén ing naskah Babul Jinazati
pérangan isining teks ménika dipunpérang
dados sangang bab, inggih ménika (1) Bab
Pranataning Khukum Sarak Agami Islam, (2)
Bab Tiyang Sakit, (3) Bab Ngupakara Tiyang
ingkang Némbé Péjah, (4) Bab Ngédusi
Mayit, (5) Bab Ngulési, (6) Bab Nyalati, (7)
Bab Ngangkat Layon, (8) Bab Méndhém
Mayit, saha (9) Susulan. Ananging, ingkang
dipundadosakén  sumber data  saha
kaandharakén ing panalitén filologi ménika
pérangan teks ingkang nomér 3 dumugi 8.
Saking andharan ing nginggil, Babul
Jinazati (salajéngipun kasérat BJ) ingkang
kasimpen wontén Museum Perpustakaan
Dewantara  Kirti  Griya  Tamansiswa
Yogyakarta kanthi kode Bb.1.135 kapilih
dados sumber panalittn wontén panalitén
ménika. Panalitén ingkang katindakakén
inggih ménika panaliten filologi.
Adhédhasar andharan ing nggingil,
wosing  prakawis  panalittn  ménika
kaandharakén wontén ing ngandhap ménika.
1. Kadospundi inventarisasi naskah Babul
Jinazati?
2. Kadospundi deskripsi naskah saha teks
Babul Jinazati?
Babul

3. Kadospundi  transkripsi  teks

Jinazati?

4. Kadospundi transliterasi teks Babul
Jinazati?

5. Kadospundi  suntingan  teks Babul
Jinazati?

6. Kadospundi terjemahan teks Babul

Jinazati?
7. Ménapa kémawon kawruh pangruktining
layon wontén Babul Jinazati?

Filologi inggih ménika disiplin
ngelmi ingkang sardna kanggé ngrémbag
asiling budaya, bas3a, saha sastra
kajian basa
2012:  2-4).

Filologi inggih ménikda ngelmi ingkang

satunggaling bangsa mawi

awujud sératan (Suryani,
dipunginakakén kanggé sarana nyinaoni
naskah saha teks lami (Saputra, 2008: 4).
Ancasing panalitén filologi miturut Baroroh-
Baried (1985: 5) kapérang dados Kkalih,
inggih ménika ancasing filologi ingkang
umum saha ancas ingkang khusus.

Ancasing panaliten filologi
tumraping teks Babul Jinazati inggih ménika
kanggé mangrétosi kawonténanipun
kabudayan Jawi ingkang arupi sératan inggih
ménikd naskah BJ; kanggé mangrétosi
tégésipun teks ingkang adhédhasar bausastra
ingkang  kajumbuhakén kaliyan jaman
saménika; kanggé ngandharakén piwulang
ingkang gayut kaliyan kawruh pangruktining
layon ing salébéting teks Babul Jinazati; saha
ndamél suntingan teks Babul Jinazati.

Objek panaliten filologi inggih
ménika naskah saha teks. Naskah wontén

tigang warni, inggih ménika naskah lésan,

naskah sératan carik, saha naskah cithak
(Mulyani, 2015: 1). Saputra (2008: 3)
ngandharakén bilih naskah inggih ménika
barang tétilaran ingkang awujud sératan,
naskah  ménikd  wadah.  Wondéné
pamanggihipun Suryani (2012: 47) naskah
inggih ménika barang konkret ingkang sagéd
dipuntingali saha dipuncépéng.

Wondéné teks inggih  ménika
rérangkéning témbung ing naskah (isining)
tartamtu  ingkang ngéwrat  Ssésérépan
kabudayan jaman rumiyin ingkang lésan
utawi sinérat (Mulyani, 2014: 2). Miturut
Saputra (2008: 3) teks inggih ménika wacana
ingkang kawrat wontén ing salébéting
naskah saha sagéd dipunwaos, teks ménika
isi naskah. Teks inggih ménika sératan
ingkang  kawrating  salébéting naskah
ingkang asipat abstrak, wondéné anggénipun
mangrétosi isinipun teks kanthi cara
dipunwaos rumiyin (Suryani, 2012: 47).
Adhédhasar andharan ing nginggil, objek
panalittn ménika naskah saha teks Babul
Jinazati.

Aliran filologi dipunpérang dados
kalih, ménika aliran
tradisional saha aliran filologi modern.
(Baroroh-Baried, 1985: 2). Aliran filologi

ingkang dipunginakakén

inggih filologi

inggih  ménika

aliran filologi modern. Bab ménika

dipunjumbuhakén kaliyan ancasipun aliran
filologi modern wontén ing panalitén
ménika, inggih ménika kanggé mangrétosi

utawi mahami isining teks BJ, nafsir-akén

teks BJ, nglérésakén ingkang dipunanggép
Iépat, saha njumbuhakén kaliyan bab basa,
kasusastran,  saha  kabudayan  (bab
pangruktining layon).

Lampahing panalitéen filologi inggih
ménikd langkah-langkah ~ wontén ing
panaliten filologi. Miturut Mulyani (2012: 3)
lampahipun panalitén filologi, inggih ménika
inventarisasi naskah, deskripsi naskah saha
teks, alih tulis teks, suntingan teks, saha
terjemahan teks ingkang dipunlajéngakén,
data.

ngandharakén pangrémbaging

naskah ménika
(ndhaftar)

ingkang dipunpanggihakén kanthi

Inventarisasi inggih
sadayd naskah

studi

ngémpalakén

katalog saha pengamatan langsung wontén
papan panyimpéning naskah. Ancasing

inventarisasi  dipuntindakakén

gunggunging
némtokakén naskah ingkang dipuntaliti saha

kanggé
mangrétosi naskah,
metode panalitén
(Djamaris, 1997 lumantar Mulyani, 2014:
37).

ingkang katindakakén

Deskripsi naskah inggih ménika
nggambarakén kawonténanipun fisik naskah
sdha non fisik (teks) kanthi talili sdha cétha
(Djamaris, 1997 lumantar Mulyani, 2014:
37). Miturut Fathurahman (2015: 77)
ngandharakén bilih deskripsi naskah inggih
ménika nindakakén identifikasi,
kawonténanipun fisik naskah, isinipun teks,
tiyang ingkang nganggit, saha ancasipun

dipuntindakakén deskripsi naskah.

Metode ingkang dipunginakakén
kanggé nindakakén deskripsi naskah inggih
ménika metode deskriptif. Pérangan ingkang
dipun-deskripsi-akén inggih ménika nomér
naskah, ukuran naskah, kawonténaning
naskah, sératan naskah, basa, kolofon, saha
isining teks naskah (Djamaris, 2002: 11). .
Alih tulis ménika wontén warni kalih,
inggih ménika transkripsi saha transliterasi.
Transkripsi inggih ménika salinan naskah
nganggé aksara ingkang sami (Baroroh-
Baried, 1985: 65). Transkripsi dipunlampahi
kanggé
dipuntaliti (Mulyani, 2014: 30). Metode

transkripsi wontén kalih, inggih ménika

ngléstantunakén teks ingkang

metode transkripsi diplomatik saha metode

transkripsi standar (Mulyani, 2012: 12).
Miturut (1988: 19)

transliterasi  inggih

ménika nyalin saking satunggaling sératan

Robson

ngandharakén bilih

aksara dhaténg sératan aksara sanésipun,
atégés aksaranipun béda. Wondéné metode
transliterasi wontén kalih, inggih ménika
metode transliterasi diplomatik saha metode
transliterasi standar (Mulyani, 2012: 10).
Terjemahan inggih ménika nggantos
utawi ngéwabhi tégés satunggaling teks saking
basd sumber dhaténg basad sasaran kanthi
nggatosakén ising teks aslinipun (Suryani,
2012: 87). Metode terjemahan wontén tiga,
inggih ménika metode terjemahan harfiah,
metode saha metode

terjemahan bebas (Mulyani, 2014: 48).

terjemahan isi,

Saddya metode terjemahan  ménika
dipuntindakakén kanthi kontekstual.
CARA PANALITEN

Jinisipun panalitéen ingkang

dipunginakakén wonten panaliten ménika
inggih ménika panalitén deskriptif saha
panaliten  filologi  modern.  Panaliten
deskripsi dipunginakakén kanggé ndamél
andharan isining teks Babul Jinazati ménapa
wonténipun wontén ing salébéting teks BJ.
Wondéné lampahing panalittn ménika
ngginakakén lampahing panalitén filologi
modern ingkang dipunandharakén kanthi
deskriptif.

Wondéné sumber panalitén wontén
panaliten ménika inggih ménika naskah saha
teks Babul Jinazati. Sumber data panalitén
ménika inggih teks Babul Jinazati. Teks
Babul

gancaran. Naskah Babul Jinazati kasimpén

Jinazati ménika dhapukanipun

wontén  ing  Perpustakaan ~ Museum
Dewantara Kirti Griya Yogyakarta kanthi
kode Bb.1.135.

Caranipun ngémpalakén data wontén
ménika kanthi

ing panaliten inggih

lampahing  filologi, inggih  ménika
inventarisasi naskah kanthi studi katalog
saha ningali piyambak (langsung) dhaténg
papan panyimpénipun naskah; ndamél
deskripsi naskah saha teks kanthi metode
deskriptif; ndamél transkripsi teks kanthi
metode diplomatik, ugi transliterasi kanthi
metode standar, suntingan teks kanthi

ndamél aparat kritik; ndamél terjemahan

teks kanthi metode terjemahan harfiah, isi,
saha bebas; saha analisis isining teks.
Lampahing panaliten  filologi  kanggé
ngandharakeén isining teks Babul Jinazati.
Instrumen panalitén ménika awujud
kartu data. Kartu data ménika
dipunginakakén kanggé nyathét deskripsi
naskah Babul Jinazati, asiling transliterasi
saha suntingan teks Babul Jinazati, asiling
aparat kritik teks Babul Jinazati, ciri khas
teks Babul Jinazati, asiling suntingan saha
terjemahan teks Babul Jinazati, saha kawruh
pangruktining layon ing salébéting teks
Babul Jinazati.
Teknik

dipunginakakén wontén panalittn ménika

analisis data ingkang

inggih  analisis  deskriptif

kanthi

ingkang
dipuntindakakén nggambarakén
kanthi cétha isining sumber data panalitén
ménikd. Miturut Kaelan (2005, 68-70),
ngandharakén bilih langkah-langkah metode
analisis ingkang sagéd dipunginakakén

panaliten ménika, inggih (1) reduksi data, (2)

klasifikasi data, (3) display data, (4)
penafsiran, interpretasi, saha ndamél
dudutan.

Caranipun ngésahakén data wontén
panaliten ménika dipuntindakakén kanthi
validitas saha reliabilitas. Validitas ingkang
dipunginakakén wontén ing panalitén
ménika inggih validitas semantik. Wondéné
uji reliabilitas ingkang dipuntindakakén
inggih ménika reliabilitas intrarater saha

reliabilitas interrater.

Caranipun ngésahakén data wontén
panalittn ménika inggih ménika validitas
saha reliabilitas data. Uji validitas panalitén
inggih ménika mawi validitas semantik.
Semantik inggih ménika ngélmi linguistik
ingkang dipunginakakén kanggé sarana
nyinau bab tégés salébéting basa (Chaer,
2013: 2).

Wondéné reliabilitas ing panaliten
ménika ngginakakén reliabilitas intrareter
saha reliabilitas interreter. Reliabilitas
intrarater inggih ménika reliabilitas ingkang
dipuntindakakén kanthi maos saha nganalisis
data kanthi dipunambali mapintén-pintén
weékdal ingkang béda, satémah dipunasilakén
data ingkang ajég (Mulyani, 2014: 120).
Reliabilitas intrareter dipunlampahi déning
panaliti piyambak. Wondéné reliabilitas

interrater ménika katindakakén kanthi
konsultasi dhaténg tiyang ingkang mangrétos
sdha paham bab ingkang dipuntaliti.
Reliabilitas interrater ing panalitén ménika
dipuntindakakén mawi konsultasi dhaténg
dosen filologi, ingkang ugi minangka dosen

pembimbing ing panalitén ménika.

ASILING PANALITEN

Inventarisasi Naskah Babul Jinazati
Naskah Babul

dipunpanggihakén adhédhasar studi katalog

Jinazati ingkang

saha ningali piyambak wontén ing papan

panyimpénipun inggih ménika tigang

eksemplar naskah Babul Jinazati ingkang
wontén

kasimpén ing mapintén-pintén

papan. Tigang eksemplar naskah Babul

Jinazati  kasimpén wontén ing (1)
Perpustakaan Balai bahasa Yogyakarta
kathahipun  satunggal eksemplar, (2)

Universitas Indonesia kathahipun satunggal
eksemplar, saha (3) Perpustakaan Museum
Dewantara  Kirti  Griya  Tamansiswa
Yogyakarta satunggal eksemplar.
Adhédhasar

naskah wontén ing nginggil ménika naskah

asiling inventarisasi
ingkang dipundadosakén objek panalitén
ménika namung satunggal eksemplar naskah
Babul Jinazati kémawon, inggih ménika
kanthi nandhingakén kawonténanipun tigang
eksemplar naskah ménika. Awit saking
asiling nandhingakén tigang naskah Babul
jinazati ménika, naskah Babul Jinazati
ingkang kasimpén ing Perpustakaan Museum
Tamansiswa

Dewantara  Kirti  Griya

dipunanggép  unggul  kawonténanipun,

sattmah  dipuntétépakén dados objek

panalitén ing panalitén ménika.
Deskripsi Naskah saha Teks Babul Jinazati
Jinazati

Deskripsi naskah Babul

ménikd dipuntindakakén kanthi ningali
piyambak kawonténing naskah wontén
papan panyimpéning naskah, inggih ménika
Museum

wontén  ing  Perpustakaan

Dewantara  Kirti  Griya  Tamansiswa

Yogyakarta. Asiling deskripsi naskah Babul
Jinazati inggih ménika sératanipun kasérat
mawi aksara Jawa cithak saha Latin,
basanipun mawi basa Jawi Anyar ragam
krama, saha

dhapukanipun  gancaran.

Kawonténanipun naskah Babul Jinazati
taksih saé, taksih wétah, saha sératanipun
taksih sagéd dipunwaos. Wondéné asiling
deskripsi teks, teks Babul Jinazati namung
wontén pérangan isi saha panutup kémawon.
Transkripsi Teks Babul Jinazati

Transkripsi teks Babul Jinazati
dipuntindakakén kanthi metode transkripsi
diplomatik. Lampahing transkripsi inggih
ménika kanthi alih tulis saking sératan aksara
Jawa dhaténg aksard Jawa, inggih sami
kaliyan sérataning teks Babul Jinazati.
Sinaosa dipunsérat isi suraosipun sami
kaliyan  teks-ipun,  nanging  wontén
sapérangan prakawis ingkang dipunsérat
botén sami kaliyan teks-ipun.

Teks  Babul

dipundamél cithak. Teks Babul Jinazati

Jinazati  sampun

kasérat mawi aksard Jawa saha Latin,
makatén ugi asiling transkripsi teks Babul
Jinazati kasérat mawi aksara Jawa saha
Latin. Wondéné tandhésning aksara teks
Babul
kandhél saha wontén ingkang kasérat tipis.

Jinazati wontén ingkang kasérat
Ananging asiling transkripsi teks Babul
Jinazati kasérat sami, inggih botén kandél
saha botén tipis. Ukuran-ipun aksara wontén
teks Babul Jinazati wontén ingkang kasérat
cékapan saha wontén ingkang alit, déné
Babul

wontén asiling transkripsi teks

Jinazati kasérat sami kémawon, inggih

ménika cékapan.
Wondéné sérataning kaca wontén

teks Babul Jinazati kasérat wontén ing

nginggil téngah, nanging wontén ing asiling

transkripsi teks Babul Jinazati kasérat

wontén margin sisih  téngéning  teks.
Ananging, béda kaliyan transkripsi teks
Babul

transkripsi teks Babul Jinazati katindakakén

Jinazati, anggénipun  ndamél
kanthi sératan tangan. Pramild, transkripsi
teks Babul Jinazati wontén panaliten ménika
ngginakakén model sérataning teks miturut
panaliti piyambak.
Transliterasi saha Suntingan Teks Babul
Jinazati
Transliterasi teks Babul Jinazati
katindakakén kanthi ngginakakén metode
transliterasi standar. Lampahing ndamél
Babul

dipuntindakakén kanthi ndamél alih tulis

transliterasi teks Jinazati
sérataning teks Babul Jinazati kanthi aksara
Jawa dhaténg aksara Latin. Saking asiling
transliterasi kapanggihakén sangang
témbung ingkang dados ciri khas teks Babul
Jinazati. Sangang témbung ménika inggih
tétémbungan  ingkang  botén  limrah
dipunginakakén, amargi teks ménika kalébét
teks sastra. Sangang témbung ingkang
dipunpanggihakén inggih ménika témbung
ragi, malémbung, kaluwat, dalamakan,
malébét, dariji, kapitajéng, mutawatosakeén,

saha matosakeén.

Wondéné suntingan teks Babul

Jinazati  katindakakén kanthi metode

suntingan  edisi  standar.  Suntingan

dipuntindakakén kanthi ngirangi, nambah,

utawi nggantos wanda utawi tétémbungan
ingkang lépat sdha botén jumbuh kaliyan
konteks-ipun. Saking asiling suntingan Babul
Jinazati kapanggihakén sadasa témbung
ingkang dipunéwahi ing aparat kritik.
Sadasa témbung ingkang dipunéwahi
ing aparat kritik inggih ménika témbung
lurup dipun-sunting dados lurub, témbung
kanabét dipun-sunting dados kalébét,
témbung sawék dipun-sunting dados sawég,
témbung sunak dipun-sunting dados sunat,
témbung junup dipun-sunting dados junub,
témbung apsoh dipun-sunting dados apsah,
témbung wangi-wangi dipun-sunting dados
wangi-wangian, témbung  makdumipun
dipun-sunting dados makmumipun, témbung
katlajéng dipun-sunting dados kalajéng, saha
témbung damél dipun-sunting dados ndamél.

Salajéngipun, saddsa témbung ing aparat

kritik ménika dipunandharakén kanthi

tétémbungan ingkang cétha.

Terjemahan Teks Babul Jinazati
Terjemahan teks Babul Jinazati

katindakakén kanthi ndamél alih basa sabén
témbung ing teks Babul Jinazati saking basa
Jawi dhaténg basd Indonesia kanthi
kontekstual. Metode terjemahan teks Babul
Jinazati ngginakakén metode terjemahan
harfiah, metode terjemahan isi, saha metode
terjemahan bebas. Saddya metode ménika
dipunginakakén kanthi kontekstual. Saking
asiling terjemahan teks Babul Jinazati
kapanggihakén tétémbungan ingkang botén

dipun-terjemah-akén, amargi tétémbungan

Kajian Filologi saha Kawruh Pangrukti ... (Siti Kurwati) 9

ménika angel dipun-terjemah-akén.
Tétémbungan ménika gunggungipun wontén
sakawan, inggih ménika kéblat, tahlil, dhikir,
saha talkin.
Kawruh Pangruktining Layon ing salébéting
Teks Babul Jinazati

Teks Babul Jinazati ngéwrat bab
pangruktining layon. Bab pangruktining
layon wontén salébéting teks Babul Jinazati
ingkang dipungarap ménika wontén éném
bab. Kawruh

dipunandharakén wontén

kasébut ingkang
ing panalitén
ménikd inggih bab pangruktining layon
wiwit tiyang némbé péjah  dumugi
dipunpéndhém wontén pasarean. Bab-bab
ménika inggih bab ngupakara tiyang ingkang
némbé péjah, bab ngédusi mayit, bab ngulési,
bab nyalati, bab ngangkat layon, saha bab
méndhém mayit.
a. Bab Ngupard Tiyang ingkang Némbé
Péjah

Wondéné ingkang sapisan inggih
ménika bab ngupakara ingkang némbé péjah.
Bab ménika ngandharakén  sangang
prakawis. Sangang prakawis kasébut kasérat
wontén ing ngandhap ménika.
1) Tiyang ingkang némbé  péjah
dipuntangsuli uwangipun pikantuk sirah,

dipunérémakén  mripatipun,  saha

dipunlémésakén badanipun ingkang
kakén
2) Tiyang ingkang némbé  péjah

dipundékekakén wontén papan ingkang

radi inggil saha nutup rahinipun tiyang
ingkang némbé péjah

kéblat,
kabikak panganggénipun padinténan,

3) Kasémbujurakén  dhaténg

saha badanipun dipunlurubi sinjang

salémbar
4) Tiyang ingkang  némbeé  péjah
padharanipun ~ mayit  dipuntindhihi

barang ingkang sawatawis awrat
5) Ngupakara tiyang ingkang némbé péjah
dipuntindakakén déning mahram-ipun
6) Ngajalipun tiyang ingkang némbé péjah
dipunsunatakén dipunkabarakén
dhaténg para muslimin
7) Sambutanipun mayit wajib dipunlunasi
saking donya brana ingkang dipuntilar
8) Wasiyatipun tiyang ingkang némbé
péjah dipuntindakakén déning tiyang
ingkang taksih gésang
9) Tiyang ingkang némbé péjah wajib
dipunupakara
b. Bab Ngédusi Mayit
Salajéngipun ingkang kaping kalih,
inggih bab ngédusi mayit. Sabén manungsa
tamtu badhé némahi péjah. TEégésipun,
sadaya tiyang badhé sowan dhaténg Gusti
ingkang sampun nyiptakakén manungsa.
Pramild, tiyang ingkang péjah anggenipun
sowan kédah kanthi kawonténan ingkang
suci. Awit saking ménika, tiyang ingkang
péjah dipunwajibakén dipunsuceni déning
tiyang ingkang taksih gésang, amargi tiyang
péjah sampun botén sagéd nindakakén

piyambak. Bab ngédusi dipunpérang dados

sangang prakawis. Sangang prakawis

kasébut kados ing ngandhap ménika.

1) Nyeétitekakén mayit sampun péjah

2) Ngginakakén toya ingkang suci

3) Ngérémakén mripatipun wontén ing
pérangan aurat-ipun mayit

4) Kaajéngakén dhaténg kéblat sdha
dipunénggeéni patélésan

5) Ingkang malébét ing papan padusan
namung tiyang ingkang utawi mbiyantu
ngédusi

6) Sadaya najisipun dipunrésiki

7) Tiyang ingkang nyucéni mudzoni
mayitipun

8) Panyiraming toya

9) Mayit

déning tiyang ingkang nyucéni

dipunsunatakén  dipunsérbéti
c. Bab Ngulési

Ingkang kaping tiga inggih ménika
bab ngulési. Mayit dipunulési ngginakakén
mori ingkang warni pétak. Warni pétak
tégésipun suci. Anggénipun ngulési ménika
inggih kanthi prasaja. Prasajanipun inggih
méndapa wonténipun, botén mawi rérénggan.
Kados
ngibadah kaji, inggih ménika panganggé

panganggénipun tiyang ingkang

saking kain warni pétak ingkang botén

dipunjait. Bab ngulési dipunpérang dados

éném prakawis. Eném prakawis ménika

kados ing ngandhap ménika.

1) Mayit
kanthi

dipuntumpangakén malumah

alon-alon wontén ing ulés

ingkang sampun samékta

2) Astanipun kasidhaképakén ing dhadha
(ingkang téngén numpang kiwa)

3) Saddya babahan utawi bolonganipun
mayit dipuntutup kapuk

4) Panggenan pirantosing sujud
dipuntutupi kapuk

5) Ulésipun kabungkusakén

6) Ulésipun mayit dipuntangsuli supados
botén udhar

d. Bab Nyalati Mayit

Ingkang kaping sakawan inggih
ménika bab nyalati mayit. Salat inggih

ménikd  sungkém  dhumaténg  Gusti.
Ancasipun  inggih  ménikd  nyuwun
pangapuntén  awit  sadaya  ingkang

nuwuhakén dosa dhumaténg Gusti. Salat
dipunwajibakén ménggahing tiyang ingkang
ngrasuk agami Islam saking lair dumugi
kapundhut. Tumrap mayit dipunsalati déning
tiyang sanes. Ukumipun nyalati mayit inggih
fardlu kifayah.

ménika

Nyalatakén mayit

dipuntindakakén déning tiyang ingkang
taksih gésang. Bab ménika dipuntindakakén,
amargi mayit sampun botén sagéd salat
piyambak. Mayit dipunsalati supados
dosanipun mayit dipunapuntén saha rohipun
mayit sagéd dipuntampi déning Allah swt
kanthi sasaé-saénipun. Bab nyalati mayit
dipunpérang dados sakawan prakawis.
Sakawan prakawis kasébut inggih kados ing
ngandhap ménika.

1) Posisi anggenipun nyalatakén

2) Tiyang ingkang nyalatakén mayit

3) Anggenipun nyalatakén mayit

dipunsunatakén  barjamangah  saha
wontén ing masjid

4) Rukunipun nyalati mayit

e. Bab Ngangkat Layon

Salajéngipun bab ingkang kaping
gangsal ingkang dipunrémbag, inggih
ménika bab ngangkat layon. Bab ngangkat
laton dipunpérang dados gangsal prakawis.

Gangsal prakawis ménika kados ing

ngandhap ménika.

1) Pangangkating mayit dipunsunatakén
ngginakakén ambén-ambénan utawi
bandhosa

2) Ambén-ambénan utawi bandhosa mawi
pikulan

3) Gunggungipun tiyang ingkang ngrémbat
layon

4) Tiyang ingkang ngrémbat layon

5) Pangrémbatipun mayit kédah rikat

f. Bab Méndhém Mayit

Bab pungkasan ingkang
dipunrémbag inggih ménika bab méndhém
mayit. Mayit

dipunpéndhém  tégésipun

manungsa dipunwangsulakén saking

asalipun, inggih ménika siti. Bab méndhém

mayit dipunpérang dados pitung prakawis.

Pitung prakawis ménika kados ing ngandhap

ménika.

1) Anggénipun nglébétakén mayit dhaténg
kaluwat kédah sirahipun rumiyin kanthi
alon-alon

2) Sarana ndonga

3) Nginggilipun kaluwat dipunaling-alingi
lurub

4) Mayit dipunajéngakén dhaténg kéblat

5) Rai saha
dipunpépetakén  ing

sukunipun mayit
dhémpinging
kaluwat, gégéripun kaganjél gélu, saha
ulésipun mayit pérangan pipi dipunpiyak
6) Sirahipun mayit dipunbantali bata
méntah

7) Kaluwat dipunurugi

A. DUDUTAN SAHA PAMRAYOGI

1. Dudutan
Naskah Babul Jinazati dipuntalili
kanthi  lampahing  panaliten  filologi.

Lampahing panalitén filologi inggih ménika

ngandharakén inventarisasi naskah,
ngandharakén deskripsi naskah saha teks,
ndamél transkripsi teks, ndamél transliterasi,
ndamél

ndamél suntingan teks, saha

terjemahan teks. Salajéngipun,
ngandharakén pangrémbaging data, inggih
ménika kawruh pangruktining layon wontén
ing teks Babul Jinazati nomer 3 dumugi 8.
Adhédhasar

teks Babul Jinazati ingkang dipunrémbag,

pangrémbag isining
dipunpanggihakén éném bab pangruktining
layon, inggih ménika bab ngupakara tiyang
ingkang némbé péjah, bab nyuceni mayit,
bab ngulési, bab nyalati mayit, bab ngangkat
layon, saha bab méndhém mayit.
2. Implikasi

Adhédhasar asiling panalitén saha

pangrémbaging teks Babul Jinazati, tamtu

wontén implikasi-nipun. Wondéné implikasi-
nipun kanggé lingkungan perguruan tinggi
mliginipun mahasiswa Jurusan Pendidikan
Bahasa Daerah, inggih ménika kanggé
nambahi sésérépan ingkang gayut kaliyan
garapan naskah Babul Jinazati kanthi
ngécakakén lampahing panaliten filologi.
Salajéngipun, isining teks Babul
Jinazati sagéd dipunginakakén kanggé
nambah sésérépan ingkang gayut kaliyan
pangruktining layon tumrap naskah BJ
déning tiyang ingkang taksih gésang, inggih
ménika kanthi nggéthok nularakén lumantar
Pendidikan

Bahasa Jawa. Sésérépanipun inggih ménika

mahasiswa Program  Studi
sésérépan bab ngupakara ingkang némbé
péjah, bab ngédusi mayit, bab ngulési, bab
nyalati, bab ngangkat layon, sahd bab
méndhém mayit.
3. Pamrayogi

Adhédhasar panaliten tumrap teks BJ
ingkang sampun dipuntindakakén, tamtu
wontén pamrayoginipun. Panaliten tumrap
teks BJ ménika taksih winatés ing panaliten
filologi saha isining teks BJ, satémah taksih
prélu dipuntaliti malih kanthi kajumbuhakén
kaliyan ngélmi sanésipun kados déné basa
utawi kabudayan. Panalitén naskah-naskah
kina, mliginipun naskah Jawi taksih prélu
dipuntindakakén kanggé ngléstantunakén
isining naskah. Makatén ugi, naskah-naskah
ingkang ngéwrat piwulang utawi informasi
ingkang maédahi tumrap masarakat jaman

saménika.

